
 
“Omad mavsumi” 

AKSIYASI QOIDALARI 

(yangi tahrirda)  

(2026 yil 1 fevraldan kuchga kiradi) 

 

1. UMUMIY QOIDALAR 

1.1. Ushbu Qoidalar ommaviy oferta hisoblanadi va Oʻzbekiston Respublikasining Fuqarolik kodeksi, 

Oʻzbekiston Respublikasining “Reklama toʻgʻrisida”gi Qonuniga muvofiq ishlab chiqilgan va “Omad 

mavsumi” aksiyasini (keyingi oʻinlarda “Aksiya” deb ataladi) oʻtkazish shartlarini, uning 

ishtirokchilarini aniqlash tartibini, Aksiya tashkilotchisi va ishtirokchilarining huquqlari va 

majburiyatlarini, shuningdek ushbu Qoidalarda koʻrsatilgan boshqa shartlarni belgilaydi. 

1.2. Aksiya lotereya yoki tavakkalchilikka asoslangan boshqa oʻyin emas. 

1.3. Aksiyada ishtirok etish majburiy emas. 

1.4. Aksiya ushbu Qoidalarda koʻrsatilgan shartlarga muvofiq sovrinlar oʻynalishini oʻtkazgan holda bank 

kartalari hajmini oshirishga, UZCARD toʻlov tizimining (keyingi oʻinlarda ““UZCARD” TT” deb 

ataladi) bank kartalari foydalanuvchilarining faolligini oshirishga qaratilgan. 

1.5. Aksiya “Yagona umumrespublika protsessing markazi” AJ (keyingi oʻinlarda “Tashkilotchi” deb ataladi) 

tomonidan tashkil etilgan. 

1.6. Tashkilotchining bogʻlanish ma’lumotlari: 

Telefon raqami: +998 71 200 28 28; 

Yuridik manzili: 100011, Oʻzbekiston Respublikasi, Toshkent shahri, Shayxontohur tumani, Abdulla 

Qodiriy koʻchasi, 78; 

e-mail: help@uzcard.uz; 

web sayt: www.uzcard.uz, promo.uzcard.uz. 

1.7. Aksiya Tashkilotchi tomonidan Oʻzbekiston Respublikasi hududida oʻtkaziladi. 

1.8. Aksiyada jismoniy shaxslar - ushbu Qoidalar shartlarini bajaruvchi “UZCARD” TT bank kartalari egalari 

(keyingi oʻinlarda “Ishtirokchilar” deb ataladi), shu jumladan “UZCARD” TT kobeyjing bank kartalari 

(6262****, 5440****), NFC qoʻllab-quvvatlovchi 5614*** indeksli yangi namunadagi UZCARD bank 

kartalari, 8600**** indeksli “UZCARD” TT klassik kartalari, “UZCARD” TT virtual kartalari (keyingi 

oʻinlarda ““UZCARD” TT bank kartasi” deb ataladi) egalari ishtirok etishlari mumkin. 

1.8.1. “UZCARD” TT bank kartalari egalari - yuridik shaxslar, yuridik shaxs tashkil etmasdan faoliyat yuritadigan 

yakka tartibdagi tadbirkorlar va chet el fuqarolari Aksiyada ishtirok etishga yoʻl qoʻyilmaydi va Aksiya 

Ishtirokchisi boʻla olmaydi. 

1.9. Shuningdek, Tashkilotchining xodimlari va ularning yaqin qarindoshlari (turmush oʻrtogʻi, farzandlari, ota-

onasi, aka-ukalari va opa-singillari) Aksiya Ishtirokchilari boʻlishi mumkin emas. 

1.10. Aksiya boʻyicha toʻlovlar Ishtirokchiga yetkazib berilgan tovarlar (bajarilgan ishlar, koʻrsatilgan xizmatlar) 

uchun toʻlov (mukofot) va/yoki moddiy yordam emas. 

1.11. Aksiyada faqat Oʻzbekiston Respublikasining muomalaga layoqatli fuqarolari ishtirok etishi mumkin. 

1.12. Aksiya 2025 yil 01 avgust 00:00:00 dan 2026 yil 28 fevral 23:59:59 gacha (keyingi oʻinlarda “Aksiya Davri” 

deb ataladi) oʻtkaziladi. 

1.13. Aksiya 2 mavsumda oʻtkaziladi: 

1-chi mavsum 2025 yil 01 Avgust 00:00:00 dan 2025 yil 31 Oktyabr 23:59:59 gacha davrda oʻtkaziladi 

va 4 (toʻrt) bosqichdan iborat: 

1-chi bosqich 2025 yil 01 Avgust 00:00:00 dan 2025 yil 31 Avgust 23:59:59 gacha davrda oʻtkaziladi; 

2-chi bosqich 2025 yil 01 Sentyabr 00:00:00 dan 2025 yil 30 Sentyabr 23:59:59 gacha davrda oʻtkaziladi; 

Yakuniy bosqich 2025 yil 01 Avgust 00:00:00 dan 2025 yil 31 Oktyabr 23:59:59 gacha davrda 

oʻtkaziladi. 

2-chi mavsum 2025 yil 01 Noyabr 00:00:00 dan 2026 yil 28 Fevral 23:59:59 gacha davrda oʻtkaziladi va 

4 (toʻrt) bosqichdan iborat: 

1-chi bosqich 2025 yil 01 Noyabr 00:00:00 dan 2025 yil 30 Noyabr 23:59:59 gacha davrda oʻtkaziladi; 

2-chi bosqich 2025 yil 01 Dekabr 00:00:00 dan 2025 yil 31 Dekabr 23:59:59 gacha davrda oʻtkaziladi; 

3-chi bosqich 2026 yil 01 Yanvar 00:00:00 dan 2026 yil 31 Yanvar 23:59:59 gacha davrda oʻtkaziladi; 

Yakuniy bosqich 2025 yil 01 Noyabr 00:00:00 dan 2026 yil 28 Fevral 23:59:59 gacha davrda oʻtkaziladi 

va belgilangan davrda 2-chi mavsumning istalgan bosqichida ishtirok etgan barcha Aksiya Ishtirokchilari 

uchun moʻljallangan. 

1.14. Aksiya Davri Tashkilotchining tashabbusi bilan uzaytirilishi mumkin. Aksiya Davri uzaytirilganda, 

Ishtirokchilar Tashkilotchining www.uzcard.uz va promo.uzcard.uz veb-saytlaridagi Internet 

tarmogʻidagi ommaviy resurslarida tegishli ma’lumotlarni joylashtirish orqali Tashkilotchi tomonidan 

qoʻshimcha ravishda xabardor qilinadi. 

2. AKSIYANING SOVRIN JAMGʻARMASI 

2.1. Aksiyaning Sovrin jamgʻarmasi Tashkilotchining pul mablagʻlari hisobidan shakllantiriladi va quyidagilarni 

oʻz ichiga oladi: 

2.1.1. Nominal qiymati 10 000 000 (oʻn million) soʻm boʻlgan 6 (olti) dona pul sertifikatlari 2 (ikki) donadan va 

nominal qiymati 60 000 000 (oltmish million) soʻm boʻlgan 3 (uch) dona turistik yoʻllanma 1 donadan 

Aksiyaning 1-mavsumining 1-3-bosqichlarida oʻynaladi; 

Nominal qiymati 300 000 000 (uch yuz million) soʻm boʻlgan BYD Yuan UP avtomobili 1 (bir) dona 

Aksiyaning 1-mavsumining yakuniy bosqichida oʻynaladi. 

2.1.2. Nominal qiymati 25 000 000 (yigirma besh million) soʻm boʻlgan 12 (oʻn ikki) dona va nominal qiymati 100 

000 000 (yuz million) soʻm boʻlgan pul sertifikatlari 2 (ikki) donadan Aksiyaning 2-mavsumining 1-3-

bosqichlarida oʻynaladi; 

Nominal qiymati 50 000 000 (ellik million) soʻm boʻlgan va nominal qiymati 200 000 000 (ikki yuz 

million) soʻm boʻlgan 2 (ikki) dona pul sertifikatlari 1 (bir) donadan Aksiyaning 2-mavsumining yakuniy 

bosqichida oʻynaladi. 

2.2. Tashkilotchi Aksiyaning Sovrin jamgʻarmasini oʻzgartirish, jumladan, sovrinlar soni, toʻplami, turi va boshqa 

xususiyatlarini oʻzgartirish, shuningdek, Aksiyaning ushbu Qoidalarida nazarda tutilmagan boshqa 

Sovrinlarni Aksiyaga kiritish huquqini oʻzida saqlab qoladi. 

2.3. Aksiya Sovrin jamgʻarmasining tashqi koʻrinishi, ularning hajmi, rasmi, oʻramining rangi va ushbu 

Qoidalarda aniq belgilanmagan boshqa xususiyatlari reklama materiallarida keltirilgan tasvirlarga va 

Ishtirokchilarning shaxsiy kutilmalariga mos kelmasligi mumkin. Aksiyaning Sovrin jamgʻarmasi sifatida 

taqdim etilgan tovarlarning sifati, ishlash qobiliyati va boshqa xususiyatlari uchun javobgarlik ushbu 

tovarlarni ishlab chiqaruvchi/etkazib beruvchi zimmasida boʻladi. 

2.4. Ishtirokchilar/gʻoliblar/sertifikat egalarining xohishiga koʻra natura shaklidagi Sovrin jamgʻarmasini pul 

ekvivalentiga va/yoki natura shaklidagi boshqa sovrinlarga almashtirish Tashkilotchi tomonidan koʻrib 

chiqilmaydi va amalga oshirilmaydi. 

  

3. AKSIYANI OʻTKAZISH TARTIBI 

3.1. Aksiya ishtirokchisi maqomini olish shartlari (aksept): 

3.1.1. “UZCARD” TT bank kartalari egalari Ishtirokchilarga aylanadi: 

- Aksiyaning tegishli mavsumining 1-3 bosqichlarida - Aksiya Davrida ushbu Qoidalarda nazarda tutilgan 

shartlarga rioya qilgan holda, toʻlov xizmatlarini yetkazib beruvchilarning toʻlov ilovalari orqali ularga 

tegishli bank kartasidan 50 000 (ellik ming) soʻm va undan ortiq miqdorda bir martalik toʻlov amalga 

oshirilganda; 

- tegishli Aksiya mavsumining yakuniy bosqichlarida - tegishli Aksiya mavsumining barcha 

bosqichlarida kamida 15 (oʻn besh) ta imkoniyat toʻplash sharti bilan. 

3.1.2. Aksiyada uyali aloqa xizmatlari uchun toʻlovlar, kommunal toʻlovlar, Internet xizmatlari uchun toʻlovlar, 

Oʻzbekiston Respublikasi Markaziy bankining “QR-online” xizmatidan tashqari savdo va xizmat 

koʻrsatish korxonalarida toʻlov xizmatlarini yetkazib beruvchilarning “joyida toʻlash” xizmatining 

matritsali QR kodi orqali amalga oshirilgan toʻlovlar, “Tez QR” xizmati orqali toʻlovlar, kartadan-kartaga 

(P2P) pul oʻtkazmalari boʻyicha toʻlovlar ishtirok etadi. 

3.1.3. Ushbu Qoidalarning 3.1.1-bandida nazarda tutilgan harakatlarni amalga oshirib, Ishtirokchi ushbu 

Qoidalarning shartlarini toʻliq va soʻzsiz qabul qiladi, Aksiyaning toʻlaqonli Ishtirokchisiga aylanadi va 

Aksiya Sovrin jamgʻarmasining oʻyinida ishtirok etish huquqini qoʻlga kiritadi. 

3.1.4. Ushbu Qoidalar shartlariga muvofiq amalga oshirilgan har bir bir martalik toʻlov uchun Ishtirokchiga Aksiya 

mavsumining tegishli bosqichi boʻyicha 1 (bitta) imkoniyat beriladi. Toʻlov miqdori (summa) 

hisoblangan imkoniyatlar soniga ta’sir qilmaydi. Ayrim hollarda quyida koʻrsatilgan oshiruvchi 

koeffitsiyentlar qoʻllaniladi. 

3.1.5. Kartadan-kartaga oʻtkazmalar uchun (P2P) ikki baravar koʻproq imkoniyatlar hisoblanadi - ortib boruvchi x2 

koeffitsiyenti qoʻllaniladi. 

3.1.6. Kommunal xizmatlar toʻlovi uchun imkoniyatlar uch baravar miqdorda hisoblanadi - ortib boruvchi x3 

koeffitsiyenti qoʻllaniladi. 

3.1.7. Berilgan imkoniyatlar sonini Telegramdagi UZCARD_promo_bot botida tekshirish mumkin. 

3.1.8. Aksiyaning har bir bosqichi yakunlangandan soʻng 5 (besh) kalendar kun ichida toʻplangan imkoniyatlarga 

12 (oʻn ikki) raqamdan iborat noyob ID-kodlar beriladi, ular orasida Sovrin jamgʻarmasi oʻyini 

oʻtkaziladi. 

3.2. Aksiya gʻoliblarini aniqlash: 

3.2.1. Sovrin jamgʻarmasi oʻyinida barcha noyob ID-kodlar ishtirok etadi. 

3.2.2. Aksiyada gʻolib boʻlgan Ishtirokchining noyob ID-kodini aniqlash Tashkilotchi komissiyasi a’zolaridan biri 

tomonidan shaffof aylanuvchi barabandan raqamlar koʻrsatilgan sharlarni ketma-ket tanlash va Aksiyada 

gʻolib boʻlgan shaxsning noyob ID-kodini tuzish orqali amalga oshiriladi. Barabandan ketma-ket olingan 

har bir shar Aksiya mavsumining tegishli bosqichi boʻyicha gʻolibning shakllantiriladigan noyob ID-



kodining bitta raqamiga mos keladi. Birinchi shar - birinchi raqam, ikkinchi shar - ikkinchi raqam va 

hokazo barcha raqamlar aniqlangunga qadar. 

3.2.3. Barabanga 0 dan 9 gacha yopiq raqamli 10 ta shar solinadi. Sharlardagi raqamlar takrorlanmaydi. 

3.2.4. Navbatdagi raqamni aniqlashdan oldin barabandagi sharlar aralashtiriladi. 

3.2.5. Aksiyada gʻolib boʻlgan ID-kodning har bir raqamini aniqlash uchun barcha raqamlar barabanga qayta 

yuklanadi. Bunda, oʻyin natijasida tanlangan har bir raqam Tashkilotchining maxsus dasturiga kiritiladi, 

bu esa oʻyinda ishtirok etayotgan ID-kod raqamlarining mavjud boʻlmagan kombinatsiyalari boʻlgan 

sharlarni chiqarib tashlash uchun amalga oshiriladi. Shunday qilib, agar ID-kodning har bir keyingi 

raqamini aniqlashda ID-kodning mavjud boʻlmagan kombinatsiyasini hosil qiluvchi shar tanlangan 

boʻlsa, u chiqarib tashlanadi va komissiya a’zosi uning oʻrniga boshqa sharni tanlaydi. Oʻyin uchun 

mavjud boʻlmagan raqamlar oʻyin boshlanishidan oldin va/yoki oʻyin davomida oʻyin dasturida 

koʻrsatiladi; 

3.2.6. Agar yutuq ID-kodini aniqlash uchun faqat bitta raqam mavjud boʻlsa, sharlar tanlovi toʻxtatiladi, mavjud 

raqam yoziladi va hosil boʻlgan raqam Tashkilotchi dasturiga kiritiladi; 

3.2.7. Har bir hosil boʻlgan oʻn ikki xonali ID-kod Tashkilotchining maxsus dasturiga kiritiladi. 

3.2.8. Zarur raqamlar sonini tanlab olish natijalariga koʻra gʻolib boʻlgan noyob ID-kodlar ketma-ket aniqlanadi: 

- Aksiyaning tegishli mavsumining 1-3 bosqichlarining har biri boʻyicha — 3 (uchta) ID-koddan; 

- Aksiya mavsumining yakuniy bosqichi boʻyicha — 1 (bitta) yoki 2 (ikkita) ID-kod. 

3.2.9. Aksiya boʻyicha Sovrin jamgʻarmasi quyidagi jadvalda koʻrsatilgan navbat tartibida oʻynaladi: 

№ Sovrin nomi 

1-mavsumning birinchi bosqichi 

1 
Pul sertifikati 

10 000 000 (oʻn million) soʻmlik 
2 (ikki) dona 

2 

Pxuket oroliga ikki kishilik sayohat 

Toshkent - Pxuket - Toshkent parvozi 

Transfer Aeroport - Mehmonxona va mehmonxona - Aeroport 

Mehmonxonada turish 

Tibbiy sugʻurta 

1 (bir) dona 

1-mavsumning ikkinchi bosqichi 

1 
Pul sertifikati 

10 000 000 (oʻn million) soʻmlik 
2 (ikki) dona 

2 

Fukok oroliga ikki kishilik sayohat 

Toshkent - Fukok - Toshkent parvozi 

Transfer Aeroport - Mehmonxona va mehmonxona - Aeroport 

Mehmonxonada turish 

Tibbiy sugʻurta  

1 (bir) dona 

1-mavsumning uchinchi bosqichi 

1 
Pul sertifikati 

10 000 000 (oʻn million) soʻmlik 
2 (ikki) dona  

2 

Maldiv orollariga ikki kishilik sayohat 

Toshkent - Male - Toshkent parvozi 

Transfer Aeroport - Mehmonxona va mehmonxona - Aeroport 

Mehmonxonada turish 

Tibbiy sugʻurta 

1 (bir) dona 

1-mavsumning yakuniy bosqichi 

1 BYD Yuan UP elektromobili 1 (bir) dona 

2-mavsumning birinchi bosqichi 

1 
Pul sertifikati 

25 000 000 (yigirma besh million) soʻmlik 
2 (ikki) dona 

2 
Pul sertifikati 

100 000 000 (yuz million) soʻmlik 
2 (ikki) dona 

2-mavsumning ikkinchi bosqichi 

1 
Pul sertifikati 

25 000 000 (yigirma besh million) soʻmlik 
2 (ikki) dona 

2 
Pul sertifikati 

100 000 000 (yuz million) soʻmlik 
2 (ikki) dona 



2-mavsumning uchinchi bosqichi 

1 
Pul sertifikati 

25 000 000 (yigirma besh million) soʻmlik 
2 (ikki) dona 

2 
Pul sertifikati 

100 000 000 (yuz million) soʻmlik 
2 (ikki) dona 

2-mavsumning yakuniy bosqichi 

1 
Pul sertifikati 

50 000 000 (ellik million) soʻmlik 
1 (bir) dona 

2 
Pul sertifikati  

200 000 000 (ikki yuz million) soʻmlik 
1 (bir) dona 

 

3.3. Komissiya: 

3.3.1. Aksiya Sovrin jamgʻarmasining oʻyinini oʻtkazish tartibi, xolis va shaffof tartibiga rioya etilishini ta’minlash 

maqsadida Tashkilotchining buyrugʻi bilan kamida 3 (uch) a’zodan iborat komissiya tuziladi. 

3.3.2. Komissiya tarkibiga Tashkilotchining xodimlari ham, uchinchi shaxslar ham kiritilishi mumkin. Bir shaxs 

Tashkilotchining komissiyasi tarkibiga bir necha marta kiritilishi mumkin. 

3.4. Efirga uzatish 

3.4.1. Barcha oʻyinlar Tashkilotchining Instagram ijtimoiy tarmogʻidagi sahifasida efirga uzatiladi; 

3.4.2. Efirga uzatishning aniq vaqti Tashkilotchining ijtimoiy tarmoqlardagi sahifalarida va ushbu Qoidalarning 

1.6-bandida koʻrsatilgan Tashkilotchining rasmiy veb-saytida Aksiya boʻyicha sovrinlar oʻyini 

oʻtkazilishidan kamida 3 (uch) ish kuni oldin e’lon qilinadi. 

 

4. SOVRINLARINI OLISH SHARTLARI VA TARTIBI 

4.1. Har bir Aksiya Ishtirokchisi www.uzcard.uz saytida Aksiya gʻoliblari roʻyxati bilan mustaqil ravishda 

tanishishi shart. 

4.2. Aksiya gʻoliblarini taqdirlash marosimi quyidagi sxema boʻyicha oʻtkaziladi: 

- 1-mavsumning 1-bosqichi boʻyicha - 1-mavsumning 2-bosqichi oʻynalishi sanasida; 

- 1-mavsumning 2-bosqichi boʻyicha - 1-mavsumning 3-bosqichi oʻynalishi sanasida  

- 1-mavsumning 3-bosqichi boʻyicha - 2-mavsumning 1-bosqichi oʻynalishi sanasida  

- 1-mavsumning yakuniy bosqichi boʻyicha - 2-mavsumning 1-bosqichi oʻynalishi sanasida 

- 2-mavsumning 1-bosqichi boʻyicha - 2-mavsumning 2-bosqichi oʻynalishi sanasida; 

- 2-mavsumning 2-bosqichi boʻyicha - 2-mavsumning 3-bosqichi oʻynalishi sanasida; 

- 3-mavsumning 3 va yakuniy bosqichlari boʻyicha - 2026 yil 10 martda. 

4.3. Aksiya gʻoliblari bilan ma’lumot olish uchun Tashkilotchi vakillari “UZCARD” TTning bank kartalariga 

biriktirilgan abonent raqamlari orqali bogʻlanadilar. 

4.4. Tashkilotchi vakillari biror sababga koʻra Aksiya gʻolibi bilan bogʻlana olmagan taqdirda, Aksiya gʻolibi 

topshirish marosimidan oldingi muddatda Call-markazi orqali ma’lumot va teskari aloqa uchun 

bogʻlanish telefon raqamini taqdim etish uchun Tashkilotchi vakillari bilan bogʻlanish majburiyatini 

oladi. Agar gʻolib koʻrsatilgan muddatda sovrinni olish uchun kelmasa, gʻolibning natijasi bekor qilinadi 

va u sovrinni olish huquqidan mahrum qilinadi. 

4.5. Sovrinni qoʻlga kiritgan gʻolib Aksiya gʻoliblarini taqdirlash marosimiga qadar Tashkilotchiga ushbu 

Qoidalarning 4.13-bandida sanab oʻtilgan barcha soʻralgan hujjatlarni taqdim etishi shart. 

4.6. Sovrin faqat Aksiyada gʻolib chiqqan bank kartalari egalariga, shuningdek ularning qonuniy vakillariga 

beriladi. Tashkilotchi bank kartasining egasi yoki egasining qonuniy vakili boʻlmagan shaxsga sovrinni 

berishni rad etishga haqli. Mukofotni takroran olish mumkin emas, gʻolibning natijasi bekor qilinadi, u 

mukofot olish huquqidan mahrum qilinadi. Ham Ishtirokchining, ham bank kartasining roʻyxatga olish 

ma’lumotlariga hech qanday oʻzgartirishga yoʻl qoʻyilmaydi. Bunday hollarda Ishtirokchi Aksiyada 

ishtirok etishdan chetlashtiriladi, agar u Aksiya gʻolibi deb topilgan boʻlsa - sovrinni olish huquqidan 

mahrum qilinadi. 

4.7. Aksiya gʻolibining mukofotni olish uchun Aksiya gʻoliblarini taqdirlash Marosimiga kelmasligi gʻolibning 

mukofotni olishdan bosh tortishi hisoblanadi. Bu holatda gʻolibning natijasi bekor qilinadi va u sovrinni 

olish huquqidan mahrum boʻladi. 

4.8. Tashkilotchi 2026-yil 31-martgacha (shu kuni qoʻshib) g‘olibdan Aksiya bo‘yicha sovrinni olish uchun zarur 

bo‘lgan ushbu Qoidalarning 4.13-bandiga muvofiq ma’lumotlarni olmagan taqdirda, sovrin talab 

qilinmagan g‘olib hisoblanadi va Tashkilotchi uni berishni rad etish huquqiga ega. Mukofotni qayta talab 

qilib olish imkonsiz  

4.9. Har qanday sababga koʻra Aksiya gʻoliblari sovrinlarni olishni talab qilmagan yoki rad etgan taqdirda, 

Tashkilotchi Aksiya sovrinlari egalarining umumiy sonini tegishli ravishda kamaytirish huquqini oʻzida 



saqlab qoladi. Bunda, koʻrsatilgan Aksiya sovrinlari berilmaydi va Tashkilotchi tomonidan oʻz ixtiyoriga 

koʻra foydalaniladi. 

4.10. Tashkilotchi Aksiya gʻolibi ushbu Qoidalarda nazarda tutilgan shartlarni bajarmagan taqdirda, Aksiya 

gʻolibiga sovrinni taqdim etishni rad etish huquqiga ega. 

4.11. Sovrinlar natura shaklida beriladi va faqat istisno hollarda, Tashkilotchining ixtiyoriga koʻra, pul 

ekvivalentida qoplanishi mumkin. Bir sovrinni boshqasi bilan almashtirish yoki e’lon qilingan 

sovrinlardan birini tanlash mumkin emas. 

4.12. Sovrinlarni topshirishda jismoniy shaxslardan olinadigan daromad soligʻi Tashkilotchi tomonidan toʻlanadi. 

4.13. Sovrinni olish uchun gʻolib Tashkilotchi vakiliga ushbu Qoidalarning 4.8-bandida koʻrsatilgan muddatlarda 

quyidagi hujjatlarni taqdim etishi lozim: 

- pasport yoki ID karta asl nusxasi; 

- JShShIR; 

- belgilangan tartibda rasmiylashtirilgan Sovrinni qabul qilish-topshirish dalolatnomasi, notarial 

tasdiqlangan shartnoma; 

- sovrin olinganligi toʻgʻrisida rasmiylashtirilgan tilxat va Tashkilotchi hisobidan jismoniy shaxslardan 

olinadigan daromad soligʻi toʻlashga rozilik; 

- MFO, gʻolibning tranzit hisob raqami va karta raqami koʻrsatilgan bankdan koʻchirma hamda taqdim 

etilgan rekvizitlarga mablagʻlarni kiritish toʻgʻrisida tegishli ariza. 

4.14. Tashkilotchi Aksiya shartlari va amaldagi qonunchilikni lozim darajada bajarish uchun ushbu Qoidalarning 

4.13-bandida koʻrsatilmagan qoʻshimcha hujjatlarni talab qilishni zarur deb hisoblashi mumkin. 

4.15. Sovrinlar Tashkilotchining Toshkent shahri, Shayxontohur tumani, Abdulla Qodiriy koʻchasi, 78-uy 

manzilidagi ofisida topshiriladi. 

4.16. Sovrinlarga boʻlgan huquqlar va ular uchun javobgarlikning barcha xavf-xatarlari sovrin oluvchiga oʻtishi 

Tashkilotchi va Aksiya gʻoliblari oʻrtasida qabul qilish-topshirish dalolatnomasi imzolangan paytdan 

boshlab, shu jumladan kafolat majburiyatlarini bajarish, kafolat muddatlariga rioya qilish qismida, sovrin 

sifatida topshiriladigan moddiy boyliklarga berilgan kuzatuv-texnik hujjatlar asosida amalga oshiriladi. 

4.17. Aksiya gʻoliblariga pul mukofotlari pul sertifikati topshirilgan kundan boshlab 10 kun ichida mablagʻlarni 

“UZCARD” TTning bank kartalariga oʻtkazish yoʻli bilan beriladi. 

4.18.  

 

5. AKSIYANING QOʻSHIMCHA SHARTLARI 

5.1. Aksiyani oʻtkazish toʻgʻrisidagi barcha ma’lumotlar Aksiya boshlanishidan oldin www.uzcard.uz va 

promo.uzcard.uz saytlarida oʻzbek va rus tillarida joylashtiriladi. Ma’lumotlar qoʻshimcha tildan 

foydalanib joylashtirilishi mumkin. Oʻtkazilayotgan Aksiya toʻgʻrisidagi ma’lumotlarga kirish imkoniyati 

www.uzcard.uz saytida Aksiya tugaganidan keyin 6 (olti) oy davomida saqlanib qoladi. 

5.2. Aksiya tashkilotchisi: 

5.2.1. Aksiya ishtirokchilarining Aksiya shartlari yoki Tashkilotchi tomonidan www.uzcard.uz saytida 

joylashtirilgan Aksiya gʻoliblari roʻyxati bilan tanishish imkoniyati yoʻqligi; 

5.2.2. Aksiya boʻyicha sovrinlarni olish uchun zarur boʻlgan ma’lumotlarni/hujjatlarni Aksiya ishtirokchilarining 

oʻz aybi bilan yoki Tashkilotchiga bogʻliq boʻlmagan boshqa sabablarga koʻra oʻz vaqtida 

ololmaganligi/olmaganligi; 

5.2.3. Aksiya ishtirokchilarining ushbu Qoidalarda nazarda tutilgan majburiyatlarni oʻz vaqtida bajara 

olmaganligi/bajarmaganligi; 

5.2.4. Aksiya gʻoliblarining Sovrinlarni olish boʻyicha majburiyatlarini oʻz vaqtida bajarmaganligi yoki ularni 

olishdan bosh tortganligi uchun javobgar boʻlmaydi. 

5.3. Aksiyada ishtirok etish orqali Ishtirokchi ushbu Qoidalar bilan toʻliq tanishganligini va ularga roziligini 

tasdiqlaydi hamda quyidagilarga oʻz roziligini beradi: 

5.3.1. Ushbu Qoidalarda nazarda tutilgan tartibda Aksiya gʻoliblarini aniqlash; 

5.3.2. Aksiyani oʻtkazish jarayonida Ishtirokchi tomonidan uchinchi shaxslarning huquqlari buzilishi munosabati 

bilan Tashkilotchiga uchinchi shaxslar tomonidan biror bir e’tiroz bildirilgan taqdirda, Ishtirokchi bunday 

nizolarni mustaqil hal qilish va Tashkilotchini uchinchi shaxslarning shikoyatlari va da’volaridan ozod 

qilish mas’uliyatini oʻz zimmasiga oladi; 

5.3.3. Aksiyada gʻolib boʻlgan taqdirda Aksiya ishtirokchisi toʻgʻrisidagi ma’lumotlarni www.uzcard.uz saytiga 

joylashtirish; 

5.3.4. Tashkilotchi tomonidan shaxsga doir ma’lumotlarga, shu jumladan maxsus va biometrik ma’lumotlarga 

ishlov berish, Tashkilotchi tomonidan Aksiya boʻyicha oʻz majburiyatlarini bajarish maqsadida shaxsga 

doir ma’lumotlarni uchinchi shaxslarga taqdim etish; 

5.3.5. Aksiyada ishtirok etish toʻgʻrisidagi reklama intervyularida, shu jumladan radio va televideniye, boshqa 

ommaviy axborot vositalari uchun, shuningdek, Tashkilotchi va/yoki uchinchi shaxslar tomonidan 

Tashkilotchining topshirigʻiga binoan Ishtirokchilarni suratga olish va videotasvirga tushirishda ishtirok 

etish. Bundan tashqari, Ishtirokchi bilan yaratilgan foto va video yozuvlardan foydalanish uchun, bunday 



foydalanishga Ishtirokchining qoʻshimcha roziligini olmasdan va bunday foydalanish uchun hech qanday 

haq toʻlamasdan, mualliflik huquqi yoki turdosh huquqlarni yuzaga keltirmasdan (hatto material reklama 

xususiyatiga ega boʻlsa ham). 

5.4. Tashkilotchi ushbu Qoidalarda nazarda tutilgan holatlardan tashqari, Aksiyaning boshqa Ishtirokchilari bilan 

yozma muzokaralar olib bormaslik yoki boshqa aloqalar oʻrnatmaslik huquqini oʻzida saqlab qoladi. 

5.5. Firibgarlik harakatlari, til biriktirish, ma’lumotlarni soxtalashtirish, Tashkilotchi yoki uning vakillari, 

shuningdek, sovrinni olishdan bevosita yoki bilvosita manfaatdor boʻlgan boshqa shaxslar bilan 

toʻgʻridan-toʻgʻri va bilvosita kelishuvlar mavjudligi, yagona Ishtirokchi bilan har qanday boshqa 

harakatlar aniqlanganda, shuningdek, Ishtirokchilar guruhining birgalikdagi ishtiroki aniqlanganda, 

Tashkilotchi oʻyin natijalarini bir tomonlama bekor qilish va Aksiya gʻolibini qayta tanlab olishni e’lon 

qilish huquqiga ega. 

5.6. Aksiya Tashkilotchisi istalgan vaqtda Tashkilotchining veb-saytlarida (www.uzcard.uz va promo.uzcard.uz) 

tegishli ma’lumotlarni joylashtirish orqali Aksiya qoidalarini oʻzgartirish huquqiga ega. Aksiya 

Ishtirokchilari yuqorida koʻrsatilgan saytda (yuqorida koʻrsatilgan havola boʻyicha) tegishli oʻzgarishlarni 

tekshirish orqali Aksiya qoidalarining yangilanishini mustaqil ravishda nazorat qilishlari shart. Bunday 

tuzatishlar, agar ushbu Qoidalarga kiritilgan oʻzgartirishlar/qoʻshimchalarda bevosita boshqacha tartib 

belgilanmagan boʻlsa, e’lon qilingan paytdan boshlab kuchga kiradi. 

5.7. Aksiya Tashkilotchisi olingan ma’lumotlarni toʻplash va keyinchalik ulardan foydalanish jarayonida 

Oʻzbekiston Respublikasining shaxsga doir ma’lumotlar va bank sirini himoya qilish boʻyicha amaldagi 

qonunchiligining barcha qoidalariga rioya etilishini kafolatlaydi. Axborotni boshqa shaxslarga faqat 

Oʻzbekiston Respublikasining amaldagi qonun hujjatlarida belgilangan asoslar va tartibda berish 

mumkin. Ushbu Qoidalarda nazarda tutilgan harakatlarni bajarish fakti Aksiya Ishtirokchisining shaxsga 

doir ma’lumotlarga ishlov berishga roziligini anglatadi. 

5.8. Tashkilotchi Aksiya Ishtirokchisining xatolari, shu jumladan (boshqalardan tashqari) koʻrilgan zararlarning 

har qanday oqibatlari uchun javobgar boʻlmaydi. 

5.9. Tashkilotchi oʻz ixtiyoriga koʻra, Oʻzbekiston Respublikasining amaldagi qonunchiligi va ushbu Qoidalarni 

inobatga olgan holda, Aksiyada ishtirok etish uchun hujjatlarni qalbakilashtirayotgan yoki 

qalbakilashtirishdan foyda olayotgan yoxud Oʻzbekiston Respublikasining amaldagi qonunchiligi 

talablarini buzish maqsadida ushbu Qoidalarni buzgan holda harakat qilayotgan har qanday 

Ishtirokchining ushbu Aksiyada keyingi ishtirokini taqiqlashi mumkin. 

5.10. Tashkilotchi istalgan paytda Aksiyada firibgarlikka toʻsqinlik qiluvchi qoʻshimcha texnik cheklovlarni joriy 

etish huquqini oʻzida saqlab qoladi. Har qanday Ishtirokchining nohalol xatti-harakatlariga urinish 

aniqlangan taqdirda, uning natijalari bekor qilinadi, Ishtirokchining oʻzi esa Aksiyada keyingi ishtirok 

etishdan chetlashtiriladi. 

5.11. Tashkilotchi Aksiyada ishtirok etishning halolligini Tashkilotchining mavjud texnik imkoniyatlari asosida va 

Oʻzbekiston Respublikasining amaldagi qonunchiligi hamda ushbu Qoidalar qoidalarini hisobga olgan 

holda mustaqil ravishda baholaydi. 

5.12. Tashkilotchi tabiiy ofatlar, yongʻin, suv toshqini, har qanday turdagi harbiy harakatlar, qamallar, pandemiya 

bilan bogʻliq karantin choralari, Aksiya oʻtkazilayotgan hududda amalda boʻlgan qonunchilikdagi jiddiy 

oʻzgarishlar, Tashkilotchi tomonidan nazorat qilinmaydigan boshqa holatlar kabi fors-major holatlar 

yuzaga kelganda Oʻzbekiston Respublikasining amaldagi qonunchiligida nazarda tutilgan tartibda 

javobgar boʻlmaydi. 

5.13. Ushbu Qoidalarda nazarda tutilmagan oʻzaro munosabatlar Oʻzbekiston Respublikasining amaldagi qonun 

hujjatlariga muvofiq tartibga solinadi. 

5.14. Taraflarning javobgarlik choralari, shuningdek nizolarni hal etish tartibi Oʻzbekiston Respublikasining 

amaldagi qonun hujjatlari talablariga muvofiq belgilanadi. Aksiyani oʻtkazish bilan bogʻliq barcha nizolar 

muzokaralar yoʻli bilan hal qilinishi kerak. Tinch yoʻl bilan murosaga kelish mumkin boʻlmagan taqdirda, 

nizo Oʻzbekiston Respublikasining amaldagi qonunchiligiga muvofiq Oʻzbekiston Respublikasining 

tegishli sudida koʻrib chiqilishi lozim. Da’vo qilish tartibiga rioya qilish majburiydir. 


